
Tutu ja jantiun ñayiu ja snaꞌa ndasa 
saꞌayo na kuniyo noon jiniyo 

Tutu nuu kaꞌan ndasa koo tiun, nikuu ja kuuro, roꞌo ñaꞌa xi chaa ja 
keinro nasaꞌa tiun na kuniyo noon nikakutuaꞌa jiin tutu ja nani Kaꞌuyo te 
chaayo yuꞌu maayo. MIBES 3, ja ku MEVyT nayiu ñuu teyuu ja kakaꞌan 
uu yuꞌu. Tiun yaꞌa saꞌa ñayiu suchi xi ñayiu ñaꞌanu nuu a nindɨꞌɨ tiun ɨn 
taꞌu ja skuaꞌayo 1 nuu Tutu ja kaskuaꞌa ñayiu ñaꞌanu. Kunaꞌa ja tiun na 
kuniyo noon kajini saꞌa ɨn ɨn ñayiu.

Kanuu xraan ja kaꞌu vaꞌaro tutu yaꞌa uan te keinni na saꞌa toꞌo tiun, suan 
te na kuni vaꞌaro na tiun saꞌa ñayiu suchi te ñayiu ñaꞌanu te na saꞌa vaꞌa 
jinaꞌa.

Saꞌa noon kajika:

 a) Xraꞌanka saꞌaro yaꞌa uan te keinro tiun ja saꞌa na kuniyo noon 
kajini

• Xraꞌanka kaka 4 tutu ja a nikaskuaꞌa, ja kakuu: tutu ja jantiun ñayiu 
ja snaꞌa ndasa saꞌayo na kuniyo noon jiniyo, tutu nuu kaꞌan noon 
tiun saꞌa na kuniyo noon ka jini, tutu nuu saꞌa tiun taka ñayiu, te 
tutu nuu yoso taka tuꞌun ja suan koo ja chiso te na koo vaꞌa.

• Tutu yaꞌa, kakaro nuu ñayiu ja kaiin veꞌe nuu ja kakuu ñaꞌanu 
nuuro, nuu ñayiu ja kachindee roꞌo ja kasnaꞌa nuuro ndasa koo 
tiun xi nuu ñayiu ja kajini sɨkɨ tiun yaꞌa.

• Ndevaꞌa nuu tutu ja keinro ja saꞌa tiun ñayiu te chiso taka noon 
jika, suan te kuniro noon kuu ja koo yii ja saꞌa ñayiu, sa taꞌan, 
na kuni vaꞌa noon saꞌa, sa tan ɨn tuꞌun yii ja tu kajini noon kuni 
kaꞌan, na kuni vaꞌa noon kei nuu ja nikanatava, xi noon ɨnka yoo. 

 ch) Nuu a kasaꞌa tiun na kuniyo noon ka jini

• Chiso taka noon kuu ja jika ja kuu taka ñayiu nuu kei ja chisoro.

• Kaxruꞌun vaꞌa nuu taka ñayiu suchi xi ja ñaꞌanu ja tiun yaꞌa saꞌa 
suan te na kuniyo noon nikutuaꞌa ja niskuaꞌa nuu ɨn taꞌu. Suni ja, 
jiin tiun yaꞌa nakuniyo noon skuaꞌaka na kutuaꞌa vaꞌa.

• Snaꞌa nuu taka ñayiu na tiun saꞌa te kei kuni nuu ja kuu katuꞌun 
nuuro nuu tu kajini noon jika nuu taka ja yatuꞌun tutu yaꞌa.

• Kaꞌu jiin ndɨꞌɨ ñayiu ja satiunro jiin ndasa kei tutu ja saꞌa tiun 
yaꞌa, koto na kuni vaꞌa taka tiun ja saꞌa jinaꞌa sataꞌan ja  
nasketaꞌan taka tuꞌun, na chaa, na kaꞌyu jaꞌa, xi ɨnka noon jika, 
te nu suan tu ku, chindee te kei vaꞌa nuu ndasa saꞌa, te maa keiro 
nuu noon kein.

• Nakuaꞌa tutu nakuniyoo noon kajini nuu ɨn ɨn ñayiu suan te na 
kein maa taka noon ka jika nuu.

• Kei kuni nuu jinaꞌa na kaꞌu vaꞌa taka noon jika xi noon ka yatuꞌun 
te na chaa vaꞌa te ndoo jiin yunu ja kaꞌyu na kuu sndoo nuu tuu 
nikuu vaꞌa, nuu suan kuni ja nasama.

• Nuu tu kajini vaꞌa taka ñayiu ndasa saꞌa tiun yaꞌa, kei kuni vaꞌa 
nuu ndasa saꞌa jinaꞌa.

 e) Nuu a nikasndɨꞌɨ nikasaꞌa tiun nakuniyoo noon kajini

• Nuu a nikasinu tiun, nakuantaꞌu nuuto jinaꞌa ja nikasaꞌa tiun.

• Ndeꞌe nuu nikachiso vaꞌa taka noon jika nuu tutu ja nijaꞌaro nuu 
te sani nikeiro nuu ja saꞌa jinaꞌa. 

Nuu na kaꞌu vaꞌaro noon kei tutu yaꞌa ja nani nakuniyoo noon kajini, 
chindee roꞌo ja taka ñayiu saꞌa yachi te vaꞌa taka tiun noon  
kajika nuu.

Yaꞌa nindɨꞌɨ tutu ja jantiun ñayiu ja snaꞌa ndasa 
saꞌayo na kuniyo noon nikakutuꞌa ñayiu ñaꞌanu ja nikaskuꞌa

Fin del instructivo del aplicador para la evaluación formativa


